
یەڵماز گۆنای كاریگەرییەكی گەورەی 
لەسەر سینەمای جیهان داناوە

مەمەد ئەكتاش: 

مەمـــەد ئەكتـــاش ســـینەماكاری كـــوردی دانیشـــتووی 
وڵاتـــی ئەڵمانیـــا و بەڕێوەبـــەری كۆمپانیـــای ســـینەمایی 
ـــی  ـــی دیكۆمێنتاری ـــە فیلم ـــەبارەت ب ـــم« س ـــۆس فیل »میت
 The Legend of the »ئەفســـانەی پاشـــا ناشـــیرینەكە«
ـــاوداری كـــورد  ـــە ژیانـــی ســـینەماكاری ن Ugly King ب
یەڵمـــاز گۆنـــای )Yilmaz Güney( كـــە لـــە دەرهێنانـــی 
ــتووی  ــوردی دانیشـ ــینەماكاری كـ ــاك سـ ــێن تەبـ حوسـ
خولـــی  دوازدەیەمیـــن  لـــە  و  ئەڵمانیایـــە  وڵاتـــی 
حەقیقـــەت  ســـینەما  نێودەوڵەتـــی  فیســـتیڤاڵی 
»ئـــەم  گوتـــی:  نمایشـــكرا،   Cinema Verite
فیلمـــە لەســـەر ژیانـــی یەڵمـــاز گۆنـــای باوكـــی 
ــاڵ  ــەوت سـ ــاوەی حـ ــە مـ ــە كـ ــینەمای كوردییـ سـ
ـــت، زۆر خۆشـــحاڵم  ـــد تاكـــو ئامادەبكرێ ـــی خایان كات
كـــە لـــە فیســـتیڤاڵی نێودەوڵەتیـــی فیلمـــی »ســـینەما 
حەقیقـــەت« پێشـــكەش كـــرا، ســـینەمای ئێـــران لـــە 
ئاســـتی دنیـــادا پێگەیەكـــی تایبەتـــی هەیـــە و دەرفەتێكـــی 
باشـــە كـــە ســـینەماكارانی ئێرانـــی بـــە باشـــی یەڵمـــاز 
گۆنـــای بناســـن«، گوتیشـــی: »ســـینەمای ئێـــران بۆتـــە 
ســـینەمایەكی نێودەوڵەتـــی و ئێســـتا دۆســـتێكی 
و  كوردییـــە  ســـینەمای  باشـــی 

بـــۆ  ئێـــران  ســـینەماكارانی  زۆری  یەكجـــار  پێشـــوازیی 
پاشـــا  )ئەفســـانەی  دیكۆمێنتاریـــی  فیلمـــی  بینینـــی 
ناشـــیرینەكە( منـــی زۆر خۆشـــحاڵ كـــرد، ســـێ ســـاڵ پێـــش 
ـــە فێســـتیڤاڵی  ئێســـتاش فیلمـــی ســـینەمایی »رەشـــەبا« ل
ئـــەم  نمایشـــكرا و هەمـــووی  جیهانـــی فیلمـــی فەجـــر 
هەنـــگاو و پەیوەندییانـــەش زۆر دڵخۆشـــكەر و كاریگـــەن.
ــی  ــە كاریگەریـ ــەبارەت بـ ــوردە سـ ــەر كـ ــەم بەرهەمهێنـ ئـ
و  ئێـــران  ســـینەماكارانی  لەســـەر  گۆنـــای«  »یەڵمـــاز 
»عەبـــاس  خوالێخۆشـــبوو  »لەگـــەڵ  گوتـــی:  جیهـــان 
كیارۆســـتەمی« لـــە ڤێســـتیڤاڵی نێودەوڵەتیـــی فیلمـــی 
كـــرد،  قســـەمان  تێروتەســـەلی  بـــە  فەڕەنســـا  »كان«ی 
ئـــەو بـــە منـــی گـــوت كـــە فیلمـــی ســـینەمایی )ئومێـــد( 
كاریگـــەری  زۆر  دەرهێنانـــی »یەڵمـــاز گۆنـــای«  لـــە 
لەســـەری هەبـــووە، هەروەهـــا ســـینەماكارانی بەناوبانگـــی 
ـــادری و موحســـین مەخمەڵبـــاف(  ئێرانـــی وەكـــوو )ئەمیـــر ن
كاریگەریـــی ئـــەم ســـینەماكارە كوردەیـــان بەســـەرەوە دیـــارە 
و كەڵكیـــان لـــێ وەرگرتووە.گوتیشـــی: »یەڵمـــاز گۆنـــای 
یەكەمیـــن دەرهێنـــەر بـــوو كـــە ســـینەمای كـــوردی بـــە 
دنیـــا ناســـاند، كاتێـــك كـــە ئێمـــە فیلمـــی دیكۆمێنتاریـــی 
ئەفســـانەی پاشـــا ناشـــیرینەكەمان ســـاز دەكـــرد، ئێلخانـــدرۆ 
 Alejandro González Iñárritu »گۆنســـالێس ئیناریتـــۆ
دەرهێنـــەری مەكزیكـــی فیلمـــی ســـینەمایی »بابێـــل« 
پێـــی گوتیـــن كـــە یەكەمیـــن جـــار فیلمـــی »یـــۆڵ«ی 
ـــە  ـــە ببێت ـــداوە ك ـــوە، بڕیاری ـــك بینی ـــینەماكانی مەكزی ـــە س ل
ــێ  ــەر دەڵـ ــیزی بەرهەمهێنـ ــن ئیسكۆرسـ ــەر، مارتیـ دەرهێنـ
كـــە فیلمـــی »شـــۆفیری  ئـــەوەی  پێـــش  ئەگـــەر مـــن 
تاكســـی-م ســـاز كـــرد، یەڵمـــاز گۆنایـــم بناســـیبایە، بـــە 
ــم  ــرد، دەتوانـ ــاز دەكـ ــەم سـ ــەم فیلمـ ــەوە ئـ ــی دیكـ روانینێكـ
گـــەورەی  كاریگەرییەكـــی  گۆنـــای«  »یەڵمـــاز  بڵێـــم 
لەســـەر ســـینەمای جیهـــان دانـــاوە و تـــا ئێســـتاش لـــە 
قوتابخانـــە ســـینەماییەكاندا بەرهەمـــە هەرمانەكانـــی ئـــەو 
وەكـــوو وانـــەی خوێنـــدن دەگوترێنـــەوە. ئـــەم بەرهەمهێنـــەرە 
ئامادەكردنـــی  قۆناعـــی  بـــە  ســـەبارەت  ئەزموونـــە  بـــە 
فیلمـــی دیكۆمێنتاریـــی »ئەفســـانەی پاشـــا ناشـــیرینەكە 
گوتـــی: »مـــن پلانـــی ســـەرەتایی ســـیناریۆی فیلمەكـــەم 

نووســـی و پاشـــان بـــە حوســـێن تەبـــاك-م دا، كـــە ئـــەوكات 
قوتابـــی )میشـــێل هانیكـــە Michael Haneke ( بـــوو و لـــە 
ئاكادیمیـــای ئـــەم ســـینەماكارە مەزنـــە ســـینەمای دەخوێنـــد، 
ئـــەو كاتـــەی كـــە دەســـتم بـــە كاری ســـینەما كـــرد زۆرم حـــەز 
ـــای بكـــەم، چونكـــە  ـــۆ یەڵمـــاز گۆن ـــك ب ـــوو كـــە كارێ ـــێ ب ل
یەڵمـــاز گۆنـــای لـــە ســـینەمای توركیـــادا شۆڕشـــێكی ســـاز 
ـــە  ـــوو، ك ـــوردی ب ـــینەمای ك ـــتپێكی س ـــا دەس ـــرد، هەروەه ك
وەكـــوو دەرهێنەرێـــك لـــە دنیـــای ئیســـلامدا بـــۆ یەكەمیـــن 
جـــار لـــە ڤێســـتیڤاڵی نێودەوڵەتـــی فیلمـــی »كان« لـــە 
وڵاتـــی فەڕەنســـا خەڵاتـــی گـــەورەی زێڕینـــی )چڵـــە 
خورمـــای( بەدەســـتهێنا«. گوتیشـــی: »تایبەتمەندیـــی 
هـــەرە گـــەورەی یەڵمـــاز گۆنـــای ئـــەوە بـــوو كـــە ئەوكاتـــەی 
ــۆ  ــی بـ ــەوە دیكۆپاژەكانـ ــە بەندیخانـ ــوو، لـ ــدا بـ ــە زیندانـ لـ
یاریدەدەرەكانـــی دەنـــارد و ئەوانیـــش فیلمـــی ســـینەمایی 
ـــەم  ـــۆ ئ ـــی ب ـــێوەیە دەرهێنان ـــەم ش ـــان وێنەگـــرت و ب )یۆڵ(ی

ــرد.«  ــینەماییە كـ ــە سـ بەرهەمـ
ئەكتـــاش لـــە درێـــژەی قســـەكانیدا بـــاس لـــە تواناكانـــی 
یەڵمـــاز گۆنـــای دەكات و پێـــی وایـــە فیلمەكانـــی بـــە 
شـــێوەیەك ســـازكردووە كـــە هـــەر نەتەوەیـــەك لـــە ڕۆژهەڵاتـــی 
ناوەڕاســـت ســـەیری بـــكات، خـــۆی و شوناســـی خـــۆی 
تیایـــدا دەبینێتـــەوە، بۆیـــە ئـــەم ســـینەماكارە كـــوردە بـــە هـــۆی 

ئەندێشـــەی مرۆڤایەتییـــەوە ژیانـــی خـــۆی لەدەســـتدا.
»میتـــۆس  ســـینەمایی  كۆمپانیـــای  بەڕێوەبەریـــی 
فیلـــم«ی ئەڵمانـــی ســـەبارەت بـــە وتەكانـــی )میشـــائیل 
Costa- )كۆســـتا گاوراس( و Michael Haneke )هانیكە
ـــای  ـــاز گۆن ـــایەتی و پێگـــەی یەڵم ـــارەی كەس Gavras لەب
گوتـــی: »یەڵمـــاز گۆنـــای ئـــەو كاتـــەی كـــە لـــە فەڕەنســـا 
دەژیـــا لەگـــەڵ كۆمەڵێـــك دەرهێنـــەر لـــە ســـینەمای جیهـــان 
پەیوەندییەكـــی دۆســـتانەی باشـــی هەبـــوو، كـــە یەكێـــك 
لەوانـــە )كۆســـتا گاوراس( بـــوو، یەڵمـــاز گۆنـــای بـــە 
تەمـــا بـــوو لـــە وڵاتـــی یۆنـــان فیلمێكـــی گـــەورە بەرهـــەم 
ـــوو  ـــار واب ـــاودارە یۆنانییـــەش بڕی ـــەرە ن ـــەو دەرهێن ـــت. ئ بهێنێ
هاوكاریـــی بـــكات.« كۆســـتا گاوراس كاتێـــك كـــە باســـی 
گۆنایـــی دەكـــرد، تەنیـــا دەگریـــا و گوتیشـــی: زۆر هەڤاڵـــی 

یەكتـــری بوویـــن.« 

مەنسوور جیهانی 

2020 بۆ ماریا كاری نەهات بوو
خانمـــە ئەكتـــەر و گۆرانیبێـــژی ناســـراو 
ماریـــا كاری لـــە دوا شـــەوی ســـاڵی 
ســـوپرایزێكی  تووشـــی  رابـــردوودا 
بینـــی  كاتێـــك  هاتـــووە،  ناخـــۆش 
ـــەر  ـــە تویت ـــەی ل ـــە تایبەتەك ئەكاوەنت
هاككەرەكـــەش  و  كـــراوە  هـــاك 
تویتـــی  چەندیـــن  راســـتەوخۆ 
ناشـــیرینی  و  دوژمنكارانـــە 
دژی چەنـــد كەســـایەتییەك بـــاو 

كردەۆتـــەوە.
ــەردانی  ــەس سـ ــۆن كـ ــە 21،4 ملیـ ــر لـ زیاتـ
ئەكاوەنتـــی ماریـــا دەكـــەن، شـــەوی سێشـــەممەی 
لـــە  رابـــردوو  ســـاڵی  دیســـەمبەری  31ی 
نـــاكاودا چەنـــد تویتێكـــی سێكســـی باوكرانـــەوە 
بەتایبەتـــی دژی گۆرانیبێـــژی ناســـراوی راپ 
)ئیمینیـــم( بـــێ ئـــەوەی راســـتەوخۆ نـــاوی 
بهێنرێـــت، بـــەڵام پیتـــی )N( نووســـرا بـــوو، 
كـــە ئاماژەیەكـــی راســـتەوخۆ بـــوو بـــۆ نـــاوی 
ـــە ســـڕانەوە  ئیمینیـــم. دواتـــر گشـــت ئـــەو تویتان
باوكربوونـــەوە،  سێشـــەممە  رۆژی  كـــە 
هـــەواداران و جەمـــاوەری ماریـــا كـــۆك بـــوون 
بـــووە  ئـــەوەی كـــە ئەمـــە هەوڵێـــك  لەســـەر 

بـــۆ لێـــدان لـــە كەســـایەتیی ماریـــا و نانـــەوەی ناكۆكـــی 
هونەرییەكانـــدا.  ناوەنـــدە  لـــە  كەســـێك  لەگـــەڵ چەنـــد 
دوای رووداوەكـــە ئـــەو كەســـانەی چاودێریـــی ئەكاوەنتـــی 
نووســـی  خۆیـــان  تایبەتـــی  تویتـــی  دەكـــەن  ماریـــا 
دەربـــارەی رووداوەكـــە، یەكێـــك لـــە ئەكاوەنتەكانـــی نووســـی 
بـــووی: هاككردنـــی ئەكاوەنتـــی ماریـــا كاری تاوانێكـــی 
فیدڕاڵییـــە، پێشـــبینی دەكـــەم ئەنجامدەرانـــی ســـزا بدرێـــن.
ــەو  ــت ئـ ــە پشـ ــێ لـ ــە كـ ــووە كـ ــكرا نەبـ ــتا ئاشـ ــا ئێسـ تـ
ـــووە و خـــودی ماریـــاش هیـــچ كۆمێنتێكـــی لەســـەر  كارە ب
رووداوەكـــە نەبـــووە و هیـــچ لێـــدوان و وەڵامێكـــی بـــە 
دەزگاكانـــی میدیـــا نـــەداوە، بـــەڵام چەنـــد كەســـێكی نزیـــك 
لـــە ماریـــا ئاماژەیـــان بـــەوە كـــردووە كـــە رەنگـــە گروپێكـــی 
 Chuckling ســـكوید(  )چاكلینـــج  بەنـــاوی  هاككـــەر 
ـــوون  ـــن و هـــەر ئەوانیـــش ب ـــەم كارەوە ب ـــە پشـــت ئ Squad ل
ـــیی  ـــاك دۆرس ـــی ج ـــدا ئەكاوەنت ـــەك هەوڵیان ـــە ماوەی ـــەر ل ب

ســـەرۆكی جێبەجێـــكاری تویتـــەر هـــاك بكـــەن.
لـــە  ســـاڵ   25 دوای  ماریـــا  دیكـــەوە  لایەكـــی  لـــە 
باوكردنـــەوەی یەكـــەم گۆرانیـــی خـــۆی لـــە ئەمریـــكا 
توانیـــی پلـــەی یەكـــەم لـــە تابلـــۆی )بیلبـــۆرد هـــۆت 
ببێتـــە  نییـــە  دوور  بەمـــەش  بهێنێـــت،  بەدەســـت   )100
یەكـــەم گۆرانیبێـــژ كـــە بـــۆ مـــاوەی چـــل ســـاڵی لـــە دوای 

یـــەك ئـــەم پلەیـــە بەدەســـت بهێنێـــت.

دیانا حەداد: رێگا نادەم هێڵە سوورەكانم ببەزێندرێن
گۆرانیبێـــژە  لـــەو  یەكێكـــە  حـــەداد  دیانـــا 
ناســـراوانەی لوبنـــان كـــە مـــاوەی زیاتـــر لـــە بیســـت 
ــاڵە لـــە بـــواری هونەریـــدا بەردەوامـــە، ســـەرەڕای  سـ
ـــی خـــۆی  ـــە وڵات ـــارات و دوور ل ـــە ئیم ـــە ل ـــەوەی ك ئ
ـــا ئێســـتا خـــاوەن پێگـــە و جەمـــاوەری  ـــەڵام ت دەژی، ب

تایبەتـــی خۆیەتـــی.
ژیـــان  دەرفەتەكانـــی  دەربـــارەی  حـــەداد  دیانـــا 
دەڵـــێ: »تـــا رادەیـــەك ژیـــان دەرفەتـــی پـــێ داوم، 
یـــان  تەحەفـــوز،  هونەرمەندێـــك  وەك  هەرچەنـــدە 
هـــەن  هونەرمەنـــد  هەندێـــك  هەیـــە،  تایبەتمەندیـــم 
ــە،  ــدا زاڵـ ــەر ژیانیانـ ــوون بەسـ ــی بـ ــك لەخۆبایـ جۆرێـ
ســـوپاس بـــۆ خـــودا مـــن لەوانـــە نیـــم، بـــەڵام وەك 
گوتـــم هەندێـــك تایبەتمەنـــدی و ســـنوور هەیـــە، رێـــگا 

دیپیكا ستایشی شارۆخان دەكات
(مەگنـــا  دەرهێنانـــی  لـــە  كـــە  )تشـــاباك(  فیلمـــی 
جولـــزار)ە نوێتریـــن فیلمـــی خانمـــە ئەكتـــەری ناســـراوی 
هینـــدی (دیپیـــكا بادۆكـــۆن)ە، كـــە تـــا ئێســـتا تەنیـــا 
لـــە كاتـــی نمایشـــی پرۆمـــۆی ریكلامـــی فیلمەكـــە 
وا دەردەكەوێـــت كـــە ســـەركەوتنێكی بەرچـــاو بەدەســـت 
و  لەلایـــەن جەمـــاوەر  بـــەردەوام  بۆیـــە  هـــەر  بهێنێـــت، 
خۆشەویســـتانییەوە برووســـكەی پیرۆزبایـــی پـــێ دەگات.
فیلمەكـــە بـــاس لـــە ئافرەتانـــی قوربانیـــی ئەســـید دەكات 
لـــە هیندســـتان، لـــە دیمانەیەكـــدا دیپیـــكای تەمـــەن 33 
ســـاڵ ستایشـــی فیلمەكـــەی كـــرد و گوتـــی: »باســـكردنی 
هیندســـتان  لـــە  كـــە  ئاڵۆزانـــە  بابەتـــە  جـــۆرە  ئـــەم 
خەریكـــە دەبێتـــە دیـــاردە، هەنگاوێكـــی زۆر پێویســـتە 
ــۆ  ــدەن بـ ــەوڵ بـ ــددی هـ ــە جـ ــەك بـ ــوو لایـ ــێ هەمـ و دەبـ
ــتنی  ــردن بـــۆ نەهێشـ ــتنە رووی هـــۆكارەكان و كاركـ خسـ
دیاردەكـــە، لێـــرەدا پێویســـتە سوپاســـی شـــارۆخان و دەزگا 
ـــۆ  ـــن، كـــە هـــەوڵ دەدات ب خێرخوازییەكـــەی )میـــر( بكەی

ــیاندنەوەی قوربانیانـــی ئـــەم دیاردەیـــە«. ــارە شـ دووبـ
ئـــۆف  تایمـــز  گۆڤـــاری  دیمانەیەكـــی  لـــە  دیپیـــكا 
ــەر  ــارۆخان لەسـ ــە شـ ــرد كـ ــەوە كـ ــۆ ئـ ــاژەی بـ ئیندیائامـ
ئاســـتی تاكـــە كەســـی ئـــەم كارەی دەســـتپێكردووە، لـــەو 
بارەیەشـــەوە گوتـــی: » شـــارۆخان چەنـــد ســـالێكە ئـــەم 

كارە دەكات، بـــەڵام بـــە هیـــچ شـــێوەیەك 
باســـی نەكـــردووە، پێموایـــە مـــاوەی چەنـــد 

ســـاڵێكە یارمەتیـــی مـــاددی قوربانیـــان 
ئـــارەزوو  ئـــەو  دڵنیـــام  دەدات، 

دەكات كاری زۆر گەورەتـــر 
بـــدات،  ئەنجـــام 
و  بـــوو  ون  ماوەیـــەك 
نەمـــا،  لێـــی  ئـــاگام 
دواییـــە  بـــەم  بـــەڵام 

بەرێكـــەوت بینیـــم و گوێـــم 
كارەكانـــی  هەواڵـــی  لـــە 

دەزگاكـــەی بـــوو، بەتایبەتـــی 
وێنەگرتنـــی  ســـەروبەندی  لـــە 

)تشـــاباك(«. فیلمـــی 
ناوەڕاســـتی  لـــە  وایـــە  بڕیـــار 
ئـــەم مانگـــەدا فیلمەكـــە نمایـــش 
بكرێـــت و بـــاس لـــە چیرۆكـــی 
ژیانـــی یەكێـــك لـــە قوربانیانـــی 

ئەســـید  ترشـــی  هێرشـــی 
بـــە نـــاوی لاكســـمی 

دەكات. ئـــەگارۆل 

بـــە كـــەس نـــادەم بیـــان بەزێنێـــت«.
بیســـت ســـاڵ زیاتـــرە دیانـــا لـــە بـــواری هونەریـــدا 
ژیانیشـــی  پێشـــكەوتنەكانی  دەربـــارەی  كاردەكات، 
لـــەو ماوەیـــەدا دەڵـــێ: »هەمیشـــە وا دادەنێـــم كـــە مـــن 
ــی  ــكەوتووم بەتایبەتـ ــت پێشـ ــەر زۆر ئاسـ ــەم، لەسـ هـ
ژیانـــی تایبەتیـــم، رەنگـــە هەندێـــك كـــەس بـــە هەڵـــە 
ــەپۆلە  ــەو شـ ــن دژی ئـ ــەڵام مـ ــەن، بـ ــن تێبگـ ــە مـ لـ
بـــەو  پێموایـــە  چونكـــە  ئێســـتام،  پێشـــكەوتنەی 
ــكات،  ــی بـ ــك قبوڵـ ــە خەڵـ ــەوم كـ ــش دەكـ ــێوەیە پێـ شـ
زۆر پێشـــكەوتووم زۆریـــش پـــەرەم بـــە تواناكانـــی خـــۆم 
داوە، بـــەڵام كاتـــی ئـــەوە هاتـــووە لـــە خەڵـــك بپرســـم 
ـــا  ـــەو پێشـــكەوتنە و بارودۆخـــی ئێســـتای دیان ـــوە ئ ئێ

حـــەداد چـــۆن دەبینـــن؟«.

خەونی من 
لە نواندنی 
شانۆ و سینەما 
بەسەر چووە

سەمیرە سەعید: 

ــووی  ــادە نەبـ ــەرەتا ئامـ ــن سـ * دەڵێـ
ـــت،  ـــس(دا بكەی ـــەی )زە ڤۆی ـــە بەرنام ـــداری ل بەش

ئایـــا وایـــە؟
لـــە  لێكـــردم  داوایـــان  ســـەرەتا  راســـتە،   -
بەشـــداری  بەرنامەكـــەدا  وەرزی  یەكـــەم 
دەكـــرد  حـــەزم  زۆر  ئـــەوكات  بكـــەم، 
ئـــەوەی  لەبـــەر  بـــەڵام  بـــم،  بەشـــدار 
ئیلتیزامـــی هونەریـــی زۆرم هەبـــوو، 
و  ئاهەنـــگ  ســـازدانی  وەك 
ئامادەكردنـــی چەنـــد گۆرانییـــەك، 
كارێكـــی ئاســـان نەبـــوو كـــە مـــن 
ئـــەم  كاتـــدا  یـــەك  لـــە  بتوانـــم 

بـــدەم. ئەنجـــام  كارە  هەمـــوو 
رازی  چـــۆن  دواتـــر  ئـــەی   *  

بكەیـــت؟ بەشـــداری  بـــووی 
دوای  بـــەڵام  بـــووم،  دوودڵ  -ســـەرەتا 
ئـــەو  گەیشـــتمە  زۆر  بیركردنەوەیەكـــی 
راســـتییەی كـــە بەشـــداریكردنم لـــەو بەرنامەیـــەدا بـــۆ 
ـــە پڕجەماوەرتریـــن  مـــن زۆر گرنگـــە، چونكـــە یەكێكـــە ل
بەرنامـــە هونەرییـــەكان لەســـەر ئاســـتی نیشـــتمانی 
عەرەبـــی، هەروەهـــا دوای ســـێ ســـاڵ دەركەوتمـــەوە 
و دەرفەتێكـــی بـــاش بـــوو، مایـــەی شـــانازییە كـــە 
بتوانـــم دەنـــگ و بەهـــرەی نـــوێ هەڵبژێـــرم.

* بۆچـــی ئامـــادە كردنـــی ئەلبوومێـــك لای 
تـــۆ ســـەختە و كارێكـــی زۆری دەوێ؟

- ئـــەوە بـــە رێكـــەوت بـــووە، چونكـــە هـــەر 
خـــۆی  تایبەتـــی  بارودۆخـــی  ئەلبوومێـــك 
ئەلبوومـــی   2008 ســـاڵی  لـــە  هەیـــە، 
)أیـــام حیاتـــی(م پێشـــكەش كـــرد، دواتـــر 
گـــۆڕاو  تـــەواوی  بـــە  بارودۆخەكـــە 
بەرهەمهێنـــەران دووركەوتنـــەوە و ئامـــادە 

ژمارە )1250(  582020/1/14

ری
ونە
ه



59 ژمارە )1250(  2020/1/14

ری
ونە
ه

ری
ونە
ه

ــاڵە خانمە گۆرانیبێژی ناسراوی  ــ نزیكەی پەنجا س
ــی هونەری  ــ ــە مەیدان ــ ــەعید ل ــ ــەمیرە س ــ مەغریبی س
ــر بەردەوامە،  ــ گۆرانیگوتندا لە نێوان مەغریب و میس
ــێوە و روخساردا گەنجە و بەجۆش  ــ تا ئێستاش لە ش

ــەوە گۆرانی دەڵێ و توانیویەتی خۆی لەگەل  ــ و خرۆش
ــت و جەماوەری خۆی  ــ ــەردەمەكاندا بگونجێنێ ــ هەموو س

ــاڵی 1958 لە شاری  ــ ــەعید لە س ــ ــت نەدات، سەمیرە س ــ لە دەس
ــەی هاندەری  ــ ــەرەتا خانەوادەك ــ ــا، س ــ ــەر دنی ــ ــات هاتۆتە س ــ ریب
ــۆ یەكەمجار  ــ ــكات، ب ــ ــە گۆرانیگوتن ب ــ ــەوەی روو ل ــ ــوون بۆ ئ ــ ب
ــە گۆرانی كرد،  ــ ــتی ب ــ ــاڵ بوو دەس ــ ــاڵی 1968 كە تەمەنی نۆ س ــ س

ــراوە. ــ ــانەی هونەری مەغریبی ناس ــ بە ئەفس

نەبـــوون هـــچ كاری نـــوێ پێشـــكەش بكـــەن، منیـــش 
ــۆم  ــە خـ ــردەوە كـ ــەوە كـ ــرم لـ ــەم، بیـ ــی بكـ ــی چـ نەمدەزانـ
 2011 ســـاڵی  دواتـــر  بـــم،  كارەكانـــم  بەرهەمهێنـــەری 
ناچاربـــووم  پێكـــرد،  دەســـتی  یەنایـــەر   25 شۆڕشـــی 
چـــاوەڕێ بكـــەم، لێـــرەوە پێویســـتە جەمـــاوەری مـــن ئـــەوە 
بزانـــن كـــە دواكەوتنـــی هـــەر بەرهەمێكـــم پەیوەندیـــی 
دەكات  وا  كـــە  بارودۆخـــە  بەڵكـــو  نییـــە،  منـــەوە  بـــە 

دوابكـــەن. ئەلبوومەكانـــم 
ـــینگڵ  ـــی س ـــۆ گۆران ـــا ب ـــدان پەن ـــە هونەرمەن * كەوات

ـــن؟ ـــەوەی ون نەب ـــۆ ئ ـــەن ب دەب
- لـــە راســـتیدا ســـینگڵ چارەســـەرێكی مامناوەنـــد و 
جوانـــە بـــۆ خۆپاراســـتنی هونەرمەنـــد لـــە دووركەوتنـــەوە 
ــەواو بـــاو  ــی تـ ــەی ئەلبوومێكـ ــەو كاتـ ــا ئـ ــوون، تـ و ونبـ
دەكاتـــەوە و كەشـــێكی بـــاش دروســـت دەكات بـــۆ مانـــەوەی 

پەیوەندیـــی نێـــوان هونەرمەنـــد و جەمـــاوەر.
 * گرنگتریـــن ئـــەو ئاواتانـــە چیـــن كـــە لـــە ســـاڵانی 

داهاتـــوودا كار بـــۆ هێنانەدییـــان دەكەیـــت؟
ــەك  ــوون، یـ ــان بەدیهاتـ ــە ژیـ ــم لـ ــەی خەونەكانـ - زۆربـ
خـــەون مابـــوو كـــە نەمتوانـــی بـــەدی بهێنـــم، ئەویـــش 
ـــەڵام هەســـت دەكـــەم  شـــانۆگەریی گۆرانـــی و ســـینەما، ب
ئـــەو ئـــارەزووەم نەمـــاوە، چونكـــە هـــەر كەســـێك لـــە ئێمـــە لـــە 
ـــە  ـــە، ئەگـــەر كاتەك كاتێكـــی دیاریكـــراودا خەونێكـــی هەی
ـــت،  ـــی بەســـەر دەچێ ـــەوا كات ـــەدی نەهـــات، ئ ـــەڕی و ب تێپ
ئێســـتا هـــەوڵ دەدەم تەنیـــا لـــە رێـــگای گۆرانییـــەوە 
ـــە  ـــە گوزارشـــتكردن ل ـــەدی بهێنـــم، ئەویـــش ب ـــم ب خەونەكان

چەنـــد كێشـــەیەك.
* ترست لە تەمەن هەیە؟

ـــووە  ـــۆ مـــن گرفـــت نەب ـــە هیـــچ شـــێوەیەك تەمـــەن ب - ب
ـــارەی  و هەمیشـــە تەمەنـــی خۆمـــم ئاشـــكرا كـــردووە، دووب
ــت  ــەرووی شەسـ ــە سـ ــم لـ ــتادا تەمەنـ ــە ئێسـ ــەوە لـ دەكەمـ
ــە  ــتم بـ ــدا دەسـ ــە تەمەنێكـــی زۆر بچووكیشـ ــاڵییە و لـ سـ

كاری هونـــەری كـــردووە، هەســـت بـــە ئاســـوودەییەكی 
ـــە گشـــت  ـــارەزاییەكی زۆرم ل ـــە ش ـــەم، چونك ـــش دەك زۆری
ـــەرەكیم  ـــەرە س ـــردووە، كاری ه ـــدا ك ـــدا پەی ـــی ژیان بوارەكان
لـــە ژیانـــدا ئەوەیـــە كـــە دایكێـــك بـــم بـــۆ شـــادیی كوڕەكـــەم 
ـــوو باســـم  ـــۆ نەوەكانـــی داهات ـــكات و ب ـــوە ب كـــە شـــانازیم پێ
بـــكات، هـــەوڵ دەدەم كاتـــی خـــۆم بـــە شـــێوەیەك رێـــك 
بخـــەم كـــە هاوســـەنگییەك دروســـت بكـــەم لـــە نێـــوان ژیانـــی 
هونـــەری و دایكایەتییەكـــی ســـەركەوتوو بـــۆ كوڕەكـــەم.

ژیانـــی  ســـەرنەكەتووی  ئەزموونـــی  دوو  دوای   *
ژیانـــی  پێكهێنانـــی  لـــە  بیـــر  ئێســـتا  هاوســـەری، 

ناكەیتـــەوە؟ هاوســـەرێتی 
- هـــۆكاری ســـەرنەكەوتنی هاوســـەرگیریی یەكـــەم 
لەگـــەڵ مۆزیســـیانی میســـری هانـــی مهەنـــا بـــۆ ئـــەوە 
دەگەڕێتـــەوە كـــە هەردووكمـــان لـــە بـــواری هونەریـــدا كار 
دەكەیـــن، بـــۆ مـــن پێكهێنانـــی ژیانـــی هاوســـەرێتی لەگـــەڵ 
كەســـێك لـــە بـــواری هونەریـــدا كار بـــكات ســـەركەوتوو 
نێوانمـــان  هونەرییەكانـــی  ناكۆكییـــە  چونكـــە  نەبـــوو، 
دەگوازرایـــەوە بـــۆ نێـــو مـــاڵ و كۆتاییـــان نەدەهـــات، دواتـــر 
ژیانـــی هاوســـەریم لەگـــەڵ مســـتەفا نابلســـیی بیزنســـمانی 
هاوســـەریان  هەردووكیـــان  ئێســـتا  بـــەڵام  بـــوو،  میســـر 
هەیـــە و پەیوەندیـــی نێوانمـــان زۆر ئاســـاییە و یەكتریـــش 
دەبینیـــن، مـــن رێـــزم بـــۆ هاوســـەریی هەردووكیـــان هەیـــە 
ـــتیان  ـــەوە و هەس ـــەڵ بدەم ـــەكان ه ـــەڕە كۆن ـــەوێ لاپ و نام
برینـــدار بكەمـــەوە، مـــن ئێســـتا لـــە تەمەنێكـــدام كـــە 
بەرپرســـیاریەتیی كوڕەكـــەم لـــە ئەســـتۆ بگـــرم، هەروەهـــا 
بـــاوەڕ ناكـــەم هەڵـــە بكـــەم لـــە هەڵبژاردنـــی كەســـێك، بـــە 
لای منـــەوە گرنگتریـــن جـــۆری خۆشەویســـتی ئەوەیـــە 
كـــە بـــە رۆح بێـــت، ئەگـــەر هەســـتم بـــەو خۆشەویســـتییە 
بكردایـــە زۆر بـــە ئاســـانی بـــۆ جـــاری ســـێیەم ژیانـــی 
هاوســـەرێتیم پێـــك دەهێنـــا، بـــەڵام مـــن بـــە تەنیایـــی 

ــە. ــەم رووەوە نییـ ــم لـ ــووم و هیـــچ گرفتێكـ راهاتـ

